ՏԵՂԵԿԱՆՔ
Հայաստանի Հանրապետության ու Վերակառուցման և զարգացման միջազգային բանկի միջև 2025 թվականի հունիսի 27-ին ստորագրված «Նաիրիտ» գործարանի բնապահպանական վերականգնման և ռեգեներացիայի ծրագրի նախապատրաստման համար դրամաշնորհի նամակ-համաձայնագրի հաստատման 
նպատակահարմարության մասին


Հայաստանի Հանրապետության ու Վերակառուցման և զարգացման միջազգային բանկի միջև 2025 թվականի հունիսի 27-ին ստորագրվել է «Նաիրիտ» գործարանի բնապահպանական վերականգնման և ռեգեներացիայի ծրագրի նախապատրաստման համար դրամաշնորհի նամակ-համաձայնագիրը (այսուհետ՝ Համաձայնագիր): 
Համաձայնագրով «Նաիրիտ» քիմիական գործարանում (այսուհետ՝ Գործարան) առկա սարք-սարքավորումների և քիմիական թափոնների վնասազերծման աշխատանքների իրականացման շրջանակներում Գործարանի տարածքի շրջակա միջավայրի բարելավման նպատակով առաջարկվել է ներդրումային գործառնությանն ուղղված դրամաշնորհի տրամադրում՝ 1,5 մլն ԱՄՆ դոլար ծավալով: 
Գործունեության նպատակն է նպաստել Գործարանից առաջացող հանրային առողջության և շրջակա միջավայրի ռիսկերը լուծելու համար նախատեսված առաջարկվող նախագծի նախապատրաստմանը:
Դրամաշնորհով տրամադրվող գործողությունները բաղկացած են հետևյալ մասերից՝
Մաս Ա. Նախագծում և տեխնիկական գնահատում (քիմիական նյութերի գույքագրում և բնութագրում, հեռացման, չեզոքացման և մշակման տարբերակներ, կարգավորող և բնապահպանական նորմերի համապատասխանություն, տեխնիկական, գործառնական և տնտեսական գնահատում, իրականացման ռազմավարություն և առաջարկություններ, հողի և ստորգետնյա ջրերի աղտոտվածության բացահայտում),
Մաս Բ. Բնապահպանական և սոցիալական ռիսկերի գնահատում (Ծրագրի բնապահպանական և սոցիալական ազդեցության գնահատման նախապատրաստում, Ծրագրի վտանգների վերլուծության և շահագործման պլանի նախապատրաստում, շահագրգիռ կողմերի ներգրավման իրականացում),
Մաս Գ. Կարողությունների զարգացում (դրամաշնորհ ստացողի, համապատասխան գործակալությունների և Գործարանի աշխատակազմի համար վերապատրաստման անցկացում),
Մաս Դ. Իրականացման հարցերով հատուկ խմբի (ԻՀԽ) ստեղծում:
Համաձայնագրով միջոցների առհանման վերջնաժամկետ է սահմանվել՝ 2026 թվականի դեկտեմբերի 31-ը։
Համաձայնագիրը Հայաստանի Հանրապետության պետական բյուջեի համար չի առաջացնում լրացուցիչ ֆինանսական պարտավորություններ:



Կապը այլ ռազմավարական փաստաթղթերի հետ
ՀՀ կառավարության 2021-2026թթ. ծրագիր՝
4.10 ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅՈՒՆ բաժնի 8-րդ ենթակետ (էջ 77)
· Թափոնների այդ թվում` ընդերքօգտագործման, կառավարման համակարգի կատարելագործում:
6.6 ՏԱՐԱԾՔԱՅԻՆ ԿԱՌԱՎԱՐՈՒՄ ԵՎ ՏԵՂԱԿԱՆ ԻՆՔՆԱԿԱՌԱՎԱՐՈՒՄ բաժնի 3-րդ կետի 3-րդ ենթակետ (էջ 91)
· Բնակչության համար հարմարավետ և էկոլոգիապես անվտանգ պայմանների ապահովման, մարդու առողջության և շրջակա միջավայրի վրա կենցաղային կոշտ թափոնների բացասական (վտանգավոր) ներգործության նվազեցում,
· միջազգային կառույցների համագործակցությամբ իրականացվելու են աղբահանության բնագավառում թափոնների հեռացմանը և դրանց վերամշակմանն ուղղված ծրագրեր:

